
BETH SY'N 
DIGWYDD YNG 
NGHASNEWYDD?

 
 
 
 
 
 
Mae Be Sy’ Mlaen Dinas 
Casnewydd yn borth 
digwyddiadau newydd lle gallwch 
weld yr holl ddigwyddiadau 
anhygoel sydd gan Gasnewydd i'w 
cynnig - gyda'i gilydd mewn un lle.  

Gallwch edrych ar bob un 
ohonyn nhw neu chwilio am y 
rhai sydd o fwyaf o ddiddordeb 
i chi - chi biau'r dewis. 

Mae gan Gasnewydd enw 
da cynyddol fel cynhaliwr 
digwyddiadau mawr fel y marathon 
ac mae gennym ddigwyddiadau 
rheolaidd gwych fel ar drywydd 
y Nadolig. Ond mae llawer mwy 
yn digwydd ar draws y ddinas.

Ond, nid oedd un lle y gellid 
uwchlwytho'r holl ddigwyddiadau 
hyn a'u gweld i gyd gyda’i gilydd 
- ond mae ar gael nawr!

Mae'r cyngor, gan weithio gyda 
sefydliadau ar draws y ddinas, 
wedi creu porth digwyddiadau 
newydd ar gyfer archwilio popeth 
sydd gan Gasnewydd i'w gynnig, 
un y gallwn ni i gyd gyfrannu ato, 
a gallwn ni i gyd ei ddefnyddio.

O sgyrsiau a theithiau cerdded, 
cerddoriaeth fyw a pherfformiadau, 
i siopa hwyr y nos, digwyddiadau 
cymunedol a ffeiriau gwaith.

Os ydych yn cynnal digwyddiad yng 
Nghasnewydd, gwnewch yn siŵr 
eich bod yn cyflwyno manylion. 
Yna bydd ar gael i bawb ei weld.

Edrychwch ar ein gwefan a 
chefnogwch y ddinas. 

BUDDSODDI YN SECTOR UWCH-DECHNOLEG Y DDINAS 
Yn natganiad yr hydref, 
cyhoeddodd canghellor y 
trysorlys barth buddsoddi 
newydd ar gyfer de-ddwyrain 
Cymru y bydd Casnewydd yn 
ganolog iddo. 
 
Bydd pecyn ariannu gwerth 
£160m gan lywodraethau'r 
DU a Chymru yn cefnogi twf  
economaidd dwys yn y rhanbarth.

Bydd y parth buddsoddi yn 
seiliedig ar y clwstwr lled-
ddargludyddion cyfansawdd yn 
y ddinas a'r sail ymchwil gref  
yng Nghaerdydd gyfagos.

Gan ddechrau eleni, bydd y 
cyllid yn cwmpasu cyfnod rhwng 
pump a deng mlynedd.

Roedd ystyriaethau allweddol gan 
y ddwy lywodraeth o ran dyfarnu'r 
parth yn cynnwys tystiolaeth 
glir o botensial economaidd, 
potensial arloesi, sefydliadau angori 
gwybodaeth gref  a chryfderau sector 

a chlwstwr cydnabyddedig penodol.

Dywedodd y Cynghorydd Jane 
Mudd, arweinydd y cyngor: 
“Mae hyn yn newyddion gwych 
i'r sector lled-ddargludyddion 
yng Nghasnewydd, y ddinas a'i 
thrigolion, a'r rhanbarth ehangach.

"Rydym yn gartref  i glwstwr 
lled-ddargludyddion cyntaf  y 
byd sydd, gyda'r gefnogaeth a'r 
gydnabyddiaeth gywir, â'r potensial 
i sicrhau buddion sylweddol i'r 
economïau lleol a chenedlaethol.

"Dylai parth buddsoddi ddarparu'r 
gefnogaeth sydd ei hangen i helpu'r 
diwydiant lled-ddargludyddion 
i fod yn uwch-bŵer gwyddonol. 
A bydd Casnewydd wrth wraidd 
y weledigaeth honno.

"Mae'r fenter, y gallu a'r seilwaith 
i gyflawni hyn eisoes ar waith i 
raddau helaeth ac mae'r diwydiant 
lleol yn gadarn gyda chysylltiadau 
da. Mae partneriaethau cryf  ar 

waith a fydd hefyd yn allweddol 
i gyflawni yn llwyddiannus.

"Bydd parth buddsoddi yn darparu 
llu o fuddion i bobl leol: mwy o 
swyddi sydd yn well ac yn gofyn am 
sgiliau uwch, mewnfuddsoddi a thwf  
economaidd - a byddai pob un ohonynt 
yn troi'n ffyniant i'n cymunedau. Mae 
manteision ehangach i'r DU ehangach 
hefyd o ran diogelwch cenedlaethol.

"Bydd darparu parth buddsoddi 
yn ategu'r gwaith sydd eisoes ar y 
gweill i sefydlu Sefydliad Technoleg 
Cenedlaethol i Gymru, gan 
ganolbwyntio ar ein cryfderau presennol 
– lled-ddargludyddion cyfansawdd 
a gwyddor data – ochr yn ochr â'n 
sefydliadau academaidd presennol 
sydd yn uchel eu parch, Prifysgol 
Caerdydd a Phrifysgol De Cymru.

"Rydym yn edrych ymlaen at weithio'n 
agos gyda'n partneriaid gan gynnwys y 
rhai yn y diwydiant, y byd academaidd, 
Llywodraeth Cymru a Llywodraeth y 
DU ar y datblygiad cyffrous hwn."

whatsoncityofnewport.co.uk/cy

GWEITHIO YNGHYD 
I FYND I’R AFAEL Â 
DIGARTREFEDD 
 
 
Daeth amrywiaeth o sefydliadau, 
elusennau a gweithwyr proffesiynol 
ynghyd mewn digwyddiad 
diweddar i barhau â’r gwaith o 
dan y prosiect Homewards.

Lansiodd y Tywysog William Homewards 
Casnewydd yn gynharach yn 2023. Nod 
y rhaglen pum mlynedd trawsnewidiol 
a arweinir yn lleol yw dangos ei bod yn 
bosibl rhoi terfyn ar ddigartrefedd drwy 
weithio ynghyd - gan ei wneud yn rhywbeth 
prin, byr nad yw’n cael ei ail-adrodd.

 
Bydd y glymblaid Homewards yn 
helpu i gryfhau'r gwaith partneriaeth 
presennol yng Nghasnewydd i gael mwy 
o effaith ar draws yr holl wasanaethau 
sy'n gysylltiedig â digartrefedd. 

Mae'r rhaglen hefyd yn darparu 
mynediad at arbenigwyr yn y maes, 
a chysylltiadau â sefydliadau o ystod 
o sectorau a diwydiannau a fydd yn 
cyfrannu sgiliau, adnoddau a buddsoddiad 
i'n cefnogi i ddarparu atebion.

Mae Casnewydd yn un o chwe 
lleoliad blaenllaw ar draws y DU 
sydd i gyd yn canolbwyntio ar sut i 
fynd i'r afael â materion sy'n bwysig 
yn eu hardal, wrth ddysgu oddi wrth 
ei gilydd a chefnogi ei gilydd.

 
Yng Nghasnewydd, rydym yn canolbwyntio 
ar ddigartrefedd teuluol. Ymwelodd 
y Tywysog William ag Ysgol Gynradd 
Maendy i siarad am y gwaith anhygoel 
sy'n cael ei wneud yno i gefnogi teuluoedd 
a allai fod yn wynebu heriau a sut mae'r 
gymuned ehangach yn chwarae rhan 
mor bwysig wrth gefnogi ei gilydd.

I gael mwy o wybodaeth am Homewards 
ewch i homewards.org.uk

www.homewards.org.uk
www.whatsoncityofnewport.co.uk/cy
www.newport.gov.uk

Ar draws Casnewydd, mae 
eiddo preifat sydd wedi bod 
yn wag ers blynyddoedd lawer 
ac ychydig iawn o gamau 
gweithredu a gymerwyd 
gan berchnogion, os o gwbl, 
i sicrhau eu bod ar gael i’w 
defnyddio unwaith eto.   
 
Gall hyn gael effaith andwyol ar 
gymdogaethau a gallai sicrhau bod 
y cartrefi hyn ar gael i’w defnyddio 
unwaith eto ddarparu tai mawr eu 
hangen i'r rheini mewn angen.

Mae gan Gyngor Dinas Casnewydd 
strategaeth cartrefi gwag a thîm 
pwrpasol sydd â'r nod o fynd i'r 
afael â'r mater gan ddefnyddio 
cymysgedd o gymhellion a mesurau 
statudol ac mae'n awyddus i 
weithio gyda pherchnogion i roi 
cyngor ar sut y gallwn eu helpu i 
wneud penderfyniadau ynghylch 
beth i'w wneud â'u cartrefi gwag.     

Mae'r opsiynau ar gyfer perchnogion 
tai a landlordiaid yn cynnwys cynllun 
benthyciadau gan lywodraeth 
Cymru a chostau TAW is ar gyfer 
adnewyddu cartrefi sydd wedi bod 
yn wag am o leiaf  dwy flynedd. 

Mae'r cyngor hefyd yn gweithredu 
cynllun lesio i gartrefu'r 
rheini sydd mewn angen. 

Mae Cynllun Lesio Cymru yn caniatáu 
i berchnogion dderbyn incwm 
gwarantedig o'u heiddo, ni waeth os 
oes rhywun yn byw ynddo, heb y 
drafferth o orfod ei reoli eu hunain. 

Gall y cyngor hefyd roi mesurau 
ataliol a gorfodi ar waith.   Mae 
dyletswydd arno i ymchwilio i 
gwynion a gall ei gwneud yn ofynnol i 
berchnogion ddatrys problemau ond 
byddai'n well ganddo weithio gyda 
pherchnogion i roi cyngor a chymorth 
ynghylch sut y gallant sicrhau bod eu 
cartrefi gwag ar gael i’w defnyddio 

unwaith eto, lle bo hynny'n bosib.  

Pan fydd perchnogion yn methu â 
chymryd cyfrifoldeb, gall y cyngor 
ymgymryd â gwaith i ymdrin â 
niwsans neu eiddo sydd mewn 
cyflwr gwael ac adennill y costau 
gan y perchennog, ambell waith 
trwy werthiant gorfodol. 

Cynhaliwyd ymgynghoriad ar gynnig 
i gyflwyno premiwm treth cyngor 
ar gartrefi gwag ac ail gartrefi.   

Os bydd yn mynd yn ei flaen, bydd 
hwn yn offeryn arall a ddefnyddir 
i annog perchnogion i beidio â 
gadael eu heiddo yn wag. 

Mae modd cysylltu â’r tîm eiddo  
gwag drwy e-bostio  
empty.homes@newport.gov.uk  
neu drwy ffonio 01633 656656.  
 
Am ragor o wybodaeth ewch i  
newport.gov.uk/catrefugwaf.

CAMAU GWEITHREDU I FYND I'R  
AFAEL Â THAI GWAG YNG NGHASNEWYDD 

Rydym yn gwahodd 
trigolion, artistiaid a 
meddyliau creadigol o 
bob oed i gymryd rhan yn 
ein cystadleuaeth gwaith 
celf ffenestri capel.

Fel rhan o’r gystadleuaeth, bydd 
y gwaith celf  buddugol yn cael 
ei arddangos ar gloriau dros dro 
ffenestri'r capel ym Mynwent 
Sant Gwynllyw, wrth i’r gwaith 
adfer gael ei wneud arnynt.  

Gofynnir i gynigion ddefnyddio'r 
pethau a geir yn y fynwent ei hun 
fel ysbrydoliaeth, boed hynny’n 
fywyd gwyllt, gwrthrychau 
hanesyddol, y dirwedd, unrhyw 
beth sy'n tanio'ch creadigrwydd! 

Gall y gwaith celf  fod naill ai'n 
ffotograffig neu'n seiliedig 
ar ddarluniau, ac mae'r 
gystadleuaeth yn agored i bawb.    

Rhaid cyflwyno ceisiadau drwy  
artwork.competition@
newport.gov.uk erbyn 
dydd Gwener, 1 Mawrth. 

Dylech gynnwys eich enw, 
oedran, disgrifiad byr o'ch 
gwaith celf, a'r hyn sydd 
wedi’ch ysbrydoli. 

 
 

 

CYSTADLEUAETH 
GWAITH CELF 
FFENESTRI  
CAPEL 

MATERION YN 
YMWNEUD AG 
ANSAWDD AER 

 

Wyddech chi fod gan  
Gasnewydd ei fad achub ei hun? 

Mae Cymdeithas Achub Ardal 
yr Hafren (SARA) yn elusen 
gofrestredig ac yn darparu 
gwasanaeth bad achub ac achub 
dŵr i gymunedau Casnewydd 
ac ardal ehangach Gwent.

Mae ei phencadlys ger Cas-
gwent ac mae chwe chanolfan 
arall ar draws Swydd Gaerloyw 
a Gorllewin Canolbarth Lloegr.   
Mae'n gweithredu’n annibynnol 
i’r RNLI a hon yw'r elusen bad 

achub annibynnol fwyaf  yn y DU.

Ar gyfer Casnewydd, mae gan 
SARA ganolfan yng Ngorsaf  Dân 
Malpas.  Mae’n gartref  i 15 o griw 
gwirfoddol, dau gerbyd ymateb, 
Bad Achub 14, cwch achub 
mewndirol ac offer achub dŵr.   

Lansiodd bad achub 14 SARA 
30 gwaith y llynedd er mwyn 
ymdrin â digwyddiadau ar Afon 
Wysg a'r ardal gyfagos.  

Mae'r criw yn ddi-dâl ac mae 
gan y rhan fwyaf  ohonynt 
swyddi dydd amser llawn. Mae 
ganddynt amrywiaeth o sgiliau gan 
gynnwys cymorth cyntaf  uwch 
a chymwysterau proffesiynol 
yn ymwneud â chychod. 

Mae eu sgiliau amrywiol a 
throsglwyddadwy yn eu galluogi i 
ddilyn safonau llym a nodwyd gan 
Wylwyr y Glannau ac asiantaethau 
eraill. Mae SARA hefyd yn aelod o 
dîm ymateb i lifogydd Cymru a’r tîm 
cenedlaethol ymateb i lifogydd.   

Ar gyfartaledd, mae'n cymryd 8 i 12 
mis i aelod newydd gael hyfforddiant 
llawn ym mhob gweithgaredd SARA.  

Mae costau gweithredu blynyddol 
canolfan Casnewydd oddeutu 

£20,000 sy'n cael ei ariannu'n 
bennaf gan roddion cyhoeddus.  

Mae SARA hefyd yn derbyn cefnogaeth 
hael gan dîm rheoli Clwb Hwylio 
Casnewydd ac Aber-wysg (NUSC) 
am ganiatáu defnyddio ei lithrfa breifat 
i hwyluso hyfforddiant a lansiadau pan 
fydd y cychod yn cael eu galw allan. 

Os hoffech gael rhagor o wybodaeth 
neu gefnogi SARA, cysylltwch â 
newport@sara-rescue.org.uk

Byddwn yn gofyn am 
eich barn ar ein cynllun 
gweithredu ansawdd 
aer diweddaraf.  

Bydd y cynllun yn nodi'r 
camau gweithredu y gall y 
cyngor a chymunedau lleol 
eu cymryd i wella ansawdd 
aer yn ein hardaloedd rheoli 
ansawdd aer, neu ARhAAau.   

Mae'r camau gweithredu 
a gynigir yn y cynllun 
wedi'u rhannu'n bedair 
thema. Y rhain yw:

• allyriadau o drafnidiaeth    
• hyrwyddo teithio llesol 

ac isadeiledd gwyrdd  
• allyriadau o 

ddatblygiadau newydd 
• addysg ac 

ymwybyddiaeth 

O'r mis hwn, bydd ysgolion 
ledled y ddinas yn cael tiwbiau 
tryledu i helpu myfyrwyr i 
ddysgu am ansawdd aer.   

Gall myfyrwyr ddefnyddio'r 
tiwbiau i fonitro ansawdd aer o 
gwmpas eu hysgol, gan roi gwell 
dealltwriaeth iddynt o pam mae 
monitro yn bwysig, a'r hyn y 
gallwn ei wneud i leihau allyriadau.   

Mae cyllid ar gyfer y tiwbiau, 
sy'n rhan o'n prosiectau 
cymunedol, wedi cael ei ddarparu 
gan lywodraeth Cymru. 

Byddwn hefyd yn gosod 
synwyryddion ansawdd aer 
yn fuan mewn chwe lleoliad 
cymunedol o gwmpas y ddinas.  

Mae'r synwyryddion, o'r enw 
polion ECO, yn defnyddio system 
olau lliw i ddangos ansawdd yr 
aer cyfredol yn y lleoliad hwnnw.   

Bydd gan bob polyn god QR 
arno a fydd yn caniatáu i drigolion 
lawrlwytho ap am ddim sy'n 
darparu gwybodaeth monitro 
amser real a hanesyddol.   

Gelir cael rhagor o wybodaeth am 
y polion ECO ar ein tudalen we.    

 
 EICH BAD  
ACHUB LLEOL 

https://www.newport.gov.uk/cy/Planning-Housing/Housing/Empty-homes/Empty-homes.aspx

Mae Casnewydd wedi ymuno 
â rhwydwaith byd-eang o 
dros 300 o ddinasoedd sydd 
wedi ymrwymo i ddileu 
heintiau HIV a marwolaethau 
sy'n gysylltiedig ag AIDS.  

Mae'r rhwydwaith Dinasoedd Trac 
Cyflym yn fenter ryngwladol sy'n 
gweithio i ddod ag achosion newydd 
o HIV i ben erbyn 2030, heb unrhyw 
farwolaethau y gellir eu hatal sy’n 
deillio o HIV/AIDS, dim stigma a dim 
gwahaniaethu ac ansawdd bywyd 
gwell i bobl sy'n byw gyda HIV.

Casnewydd yw'r ail ddinas yng 
Nghymru i ymuno â'r rhwydwaith, 
ar ôl Caerdydd a'r Fro. 

Sefydlwyd y rhwydwaith yn 2014 
pan lofnodwyd Datganiad Paris 
ar Ddiwrnod AIDS y Byd.  Mae 
dinasoedd yn y rhwydwaith 
yn addo cydweithio a rhannu 
arferion gorau i gyrraedd y 
targedau a nodir yn y datganiad.

Mae'r cyngor wedi gweithio'n agos 
gyda Bwrdd Iechyd Prifysgol Aneurin 
Bevan (BIPAB) a Pride in the Port i 
sefydlu grŵp Fast Track Casnewydd. 

Bydd Casnewydd yn dod yn ddinas 
fraenaru, gyda'r potensial i'r cynllun 
ehangu i ardal ehangach BIPAB. 

Mae gan y grŵp gefnogaeth 
Martyn Butler OBE, un o drigolion 
Casnewydd a chyd-sylfaenydd 
Ymddiriedolaeth Terrence Higgins.

 

Gwnaeth y Cynghorydd Jane Mudd, 
Arweinydd y Cyngor, arwyddo 
Datganiad Paris mewn seremoni yn y 
ganolfan ddinesig ym mis Tachwedd.   

Wrth siarad yn y seremoni, dwedodd 
y Cynghorydd Mudd:  "Rwy'n 
falch iawn o allu llofnodi'r datganiad 
hwn ar ran dinas Casnewydd.  

"Bydd ymuno â Dinasoedd Fast Track 
yn rhoi cefnogaeth ac adnoddau 
rhwydwaith byd-eang o wybodaeth a 
phrofiad y gallwn eu defnyddio ar lefel 
leol i sicrhau canlyniadau cadarnhaol 
i bobl sy'n byw gyda HIV.”

Am ragor o wybodaeth am  
Ddinasoedd Fast Track, ewch i  
fast-trackcities.org

 
Mae beicio yn ffordd wych o 
gadw'n heini wrth deithio o 
gwmpas y lle, ac mae gadael 
eich beic yng nghanol y ddinas 
yn fwy diogel nag erioed.     

Dyma rai o'n hawgrymiadau 
arbennig ar gyfer storio eich beic yn 
ddiogel wrth ymweld â'r ddinas. 

 

Mae Spokesafe Newport, ar 
Stryd Skinner, yn cynnig lle diogel 
a hygyrch i storio eich beic.   

Mae Spokesafe ar agor bob dydd, sy'n 
golygu y gallwch chi gael mynediad 
i'ch beic unrhyw bryd am ddim ond 
£1 y dydd, gyda thanysgrifiadau 
wythnosol a misol hefyd ar gael.

Mae man storio beiciau diogel hefyd 
ar gael yn yr Orsaf, dinas Casnewydd 
Fyw campfa ganolfan ar Stryd 
Cambrian. Mae storfa am ddim 
ar gyfer Casnewydd Fyw aelodau, 
tra gall y rhai nad ydynt yn aelodau 
ddefnyddio'r cyfleuster am ffi fechan.   
 
Rhaid cadw lle ymlaen llaw yn  
y ddau leoliad.  
www.spokesafe.com/newport 
www.newportlive.co.uk

 
Os ydych chi'n cloi'ch beic i stondin 
ar y stryd, yna gwnewch yn siŵr 
eich bod chi'n defnyddio cloeon 
o ansawdd da.   Yn ddelfrydol, 
defnyddiwch ddau glo, gan gloi'r 
ddwy olwyn a'r ffrâm i'r stondin.   

Os gallwch chi, defnyddiwch 
ddau fath gwahanol o gloeon, 
gan fod lladron yn llai tebygol 
o gario offer lluosog.  

Clowch eich beic bob amser 
wrth ei adael, ni waeth pa mor 
fyr rydych chi'n bwriadu ei adael.  
Mae llawer o feiciau’n cael eu 
dwyn am eu bod heb eu cloi.  

 

Cofrestrwch rif  eich ffrâm ar 
gronfa ddata cofrestru beiciau 
cenedlaethol fel Bike Register.  

Fel arfer mae rhif  y ffrâm o dan  
y beic rhwng y pedalau neu lle  
mae'r olwyn gefn yn slotio i mewn.    

Os yw'ch beic yn cael ei ddwyn 
a'i ddarganfod gan yr heddlu, 
gellir ei olrhain yn ôl i chi. 
www.bikeregister.com 

Gallwch hefyd farcio'ch beic.  
 
Mae hyn yn rhwystr hynod 
effeithiol arall i ladron.  

Maen nhw'n gwybod os ydyn nhw'n 
cael eu dal gyda beic wedi'i farcio, 
byddan nhw'n cael eu harestio. 

 
 CADW EICH BEIC  
YN DDIOGEL 

TREFNIADAU 
DERBYN I'R  
YSGOL 2025  -  
DWEUD EICH 
DWEUD

Mae Cyngor Dinas  
Casnewydd yn ymgynghori ar 
drefniadau derbyn i ysgolion 
a ddaw i rym o fis Medi 2025.

Un o ofynion statudol cod derbyn 
i ysgolion llywodraeth Cymru yw 
bod y cyngor (fel yr awdurdod 
derbyn ar gyfer yr holl ysgolion 
cymunedol a gwirfoddol a reolir 
yng Nghasnewydd) yn cynnal 
ymgynghoriad blynyddol ar 
drefniadau derbyn i ysgolion yn y 
flwyddyn academaidd nesaf  ond un.

Mae'r trefniadau yn nodi'r amserlen 
ar gyfer gwneud ceisiadau ar gyfer 
lleoedd mewn ysgolion, a'r meini 
prawf ar gyfer sut y dyrennir 
lleoedd.     Nid oes unrhyw 
newidiadau polisi yn cael eu 
cynnig yn yr ymgynghoriad hwn. 

Mae'r ymgynghoriad ar agor tan 
5pm ddydd Gwener 16 Chwefror.  

I wneud sylwadau, ewch i  
newport.gov.uk/eichbarn. 

CASNEWYDD YN YMUNO Â BRWYDR  
FYD-EANG I FYND I'R AFAEL Â HIV/AIDS
 

I ddechrau, bydd grŵp 
Casnewydd yn canolbwyntio 
ar dair blaenoriaeth:  

• Cynyddu ymwybyddiaeth 
o brofion a’r niferoedd 
sy'n cael eu profi.

• Lleihau'r stigma 
ynghylch HIV. 

• Cysylltu â chymunedau 
sydd, yn draddodiadol, 
heb eu gwasanaethu’n 
ddigonol o ran mynediad 
at wasanaethau HIV. 

ATAFAELU  
TYBACO 
ANGHYFREITHLON 

Defnyddio 
cloeon priodol  

Marciwch ef 

Cofrestru eich beic 

Defnyddio cyfleuster 
storio beiciau priodol 

Arweiniodd ymgyrch ar 
werthu tybaco anghyfreithlon 
mewn siopau ar Stryd 
Commercial at atafaelu 
118,710 sigarét anghyfreithlon, 
41.45 kg o dybaco wedi'i 
rolio â llaw a 2,433 o fêps.  

Roedd gan hyn werth manwerthu 
amcangyfrifedig o £134,784.   

Roedd pum siop yn destun 
gorchmynion cau ac aethpwyd 
â thri dyn i'r ddalfa.  

Plediodd pob un yn euog 
i drosedd o dan y Ddeddf  
Twyll.   Rhoddwyd gorchmynion 
cymunedol iddynt a'u gorchymyn 
i wneud gwaith di-dâl gan y llys.  

https://www.fast-trackcities.org/
https://www.newport.gov.uk/cy/Council-Democracy/Consultations/Consultations.aspx


44 Dilynwch ni ar instagram      CyngorDinasCasnewydd ..................................................................................................................................MATERION CASNEWYDD IONAWR 20244

MWY O GYMORTH GOFAL  
PLANT I DEULUOEDD

 
 
 
 
 
Bydd prosiect newydd 
yn cynnig cymorth i bobl 
a allai fod yn colli allan 
ar gynlluniau eraill a 
all wella eu rhagolygon 
cyflogadwyedd.

Bydd cynllun cyflogaeth a sgiliau 
y Gronfa Ffyniant Gyffredin yn 
gweithio gydag unigolion i roi'r 
offer sydd eu hangen arnynt i'w 
helpu i gael gwaith cynaliadwy, 
dysgu pellach neu her newydd.

Mae'r cynllun yn agored i'r 
rhai sy'n ddi-waith neu mewn 
gwaith, os ydynt yn bodloni 
meini prawf  penodol.

Mae'n cael ei ariannu gan 
Lywodraeth y DU drwy 
Gronfa Ffyniant Gyffredin 
y DU a'i ddarparu gan 
Gyngor Dinas Casnewydd.

Os oes gennych ddiddordeb, 
e-bostiwch SPF34@
newport.gov.uk  
neu ffoniwch 07581018052

Mae Cronfa Ffyniant 
Gyffredin y DU yn un o bileri 
canolog agenda Ffyniant 
Bro llywodraeth y DU ac 
yn darparu £2.6 biliwn o 
gyllid i’w fuddsoddi’n lleol 
erbyn mis Mawrth 2025. 

Nod y gronfa yw gwella 
balchder mewn ardaloedd a 
chynyddu cyfleoedd bywyd 
ledled y DU gan fuddsoddi 
mewn cymunedau ac 
ardaloedd, cefnogi busnesau 
lleol, a phobl a sgiliau.

CYNLLUN 
CYFLOGAETH A 
SGILIAU

 
Mae dysgu oedolion yn y 
gymuned Casnewydd yn rhoi 
cyfleoedd i bobl leol ennill 
sgiliau a chymwysterau mewn 
nifer o bynciau gwahanol.  

Mae’r cyrsiau sy’n cael eu cynnig 
yn cynnwys sgiliau hanfodol 
mewn llythrennedd a rhifedd, 
ieithoedd gan gynnwys Iaith 
Arwyddion Prydain, cymorth 
cyntaf  a diogelwch bwyd.

Mae yna hefyd ystod o 
gyrsiau cyfrifiadurol a digidol 
a chymwysterau arbenigol 
megis cyflwyniad i ddod yn 
gynorthwy-ydd addysgu.

Bydd ein cyrsiau cyflwyniad i 
lythrennedd carbon yn eich 
helpu i ddeall eich ôl troed 
carbon ac yn dangos i chi'r 
camau y gallwch eu cymryd i 
leihau eich effaith ar y blaned.  

Mae manylion a dyddiadau 
llawn ar gael yn newport.
gov.uk/dysgucymuned

DYSGU SGILIAU 
NEWYDD YN 
2024

Mae hyd yn oed mwy o rieni 
bellach yn gallu cael gofal 
plant o ansawdd uchel am 
ddim, diolch i ddau gynllun 
sydd ar gael yn y ddinas.

Lansiwyd gweledigaeth llywodraeth 
Cymru ar gyfer pob plentyn 
i gael profiad dysgu a gofal 
ysgogol o ansawdd uchel mewn 
unrhyw leoliad addysg a gofal y 
maent yn ei fynychu yn 2019.

Y cam cyntaf  o ehangu'r 
ddarpariaeth oedd cefnogi 
mynediad i gefnogaeth i rieni/
gofalwyr plant tair a phedair 
oed, sydd mewn addysg neu 
hyfforddiant, drwy Gynnig 
Gofal Plant Cymru. 

Y cam nesaf  yw ehangu gofal 
plant rhan amser o ansawdd 
uchel a ariennir yn raddol trwy 
Dechrau'n Deg ar gyfer plant 
rhwng dwy a thair oed. 

Mae llywodraeth Cymru wedi 
ymrwymo i ddarparu'r ddarpariaeth 
hon i blant dwy oed sydd â'r angen 
mwyaf am ymyrraeth gynnar. 

Mae unrhyw godau post sy'n gymwys 
ar gyfer Dechrau'n Deg wedi'i 
gynllunio drwy ddadansoddi data, ar 
y cyd â ffigurau'r boblogaeth, i nodi 
ardaloedd o amddifadedd lluosog. 
Mae pob cam yn canolbwyntio ar yr 
ardaloedd sydd fwyaf  difreintiedig.

Mae cymhwysedd Dechrau'n Deg 
yng Nghasnewydd wedi cael ei 
ehangu'n ddiweddar i gynnwys 
mwy o godau post ac, i ddarparu ar 
gyfer mwy o blant, mae darparwyr 
gofal plant preifat ychwanegol 
wedi'u canfod ledled y ddinas.

Gofynnodd llywodraeth  
Cymru hefyd am fwy  
o gyfleoedd Cymraeg  
gan bwysleisio  
pwysigrwydd cynyddu  
nifer y lleoedd gofal  

plant Cymraeg drwy'r rhaglen  
ehangu Dechrau'n Deg.   
 
Mae darpariaeth cyfrwng Cymraeg 
yn cael ei chynnig i rieni ledled 
Casnewydd, gyda chefnogaeth 
darparwyr newydd y sector preifat.  
 
Mae disgwyl ehangu pellach, 
gyda mwy o godau post wedi'u 
cynnwys yn y cam nesaf  a 
fydd yn cael eu cadarnhau gan 
llywodraeth Cymru eleni.

 
 

Os ydych wedi derbyn hysbysiad 
eich bod yn gymwys i gael 
Dechrau'n Deg a bod gennych 
unrhyw gwestiynau, neu os 
hoffech gael gwybod a ydych yn 
gymwys, cysylltwch â  
flying.start@newport.gov.uk 

https://www.newport.gov.uk/cy/Schools-Education/Community-Learning/Community-Learning-landing.aspx
https://www.newport.gov.uk/cy/Schools-Education/Community-Learning/Community-Learning-landing.aspx

Mae Cyngor Dinas 
Casnewydd yn ystyried 
sut y bydd yn darparu 
gwasanaethau allweddol yn 
wyneb her ariannol fawr. 

Yn ei gyfarfod ym mis Ionawr, bu'r 
cabinet yn ystyried ystod eang o 
gynigion gyda'r nod o sicrhau cyllideb 
mor agos at fod yn gytbwys â phosib.

Bydd ymgynghoriad cyhoeddus ar 
sut y bydd y cyngor yn gwario ei 
gyllideb ar gyfer 2024/25 a lle y 
gellir gwneud arbedion yn rhedeg 
o 11 Ionawr tan 9 Chwefror.

Dywedodd y Cynghorydd Jane 
Mudd, arweinydd y cyngor:  
"Mae'r blynyddoedd diwethaf  wedi bod 
yn heriol i bawb ac mae'n ymddangos 
bod y flwyddyn i ddod yn dilyn trywydd 
tebyg. Ein prif  nod, fel bob amser, 
yw sicrhau bod y gwasanaethau 
mwyaf  sylfaenol yn cael eu cynnal i 
breswylwyr ac y gallwn gefnogi'r rhai 
sydd angen help llaw ychwanegol. 

"Fodd bynnag, mae'r gost o ddarparu 

gwasanaethau yn parhau i godi yn 
yr un ffordd ag y mae costau byw 
pawb wedi cynyddu. Ac ar yr un 
pryd, mae mwy o bobl yn defnyddio 
gwasanaethau, gan gynyddu'r galw. 

"Roedd ymateb y cyhoedd i gynigion 
cyllideb y llynedd yn rhagorol ac o 
ganlyniad fe wnaethon ni fuddsoddi 
mewn rhai o'r meysydd yr oedd ein 
trigolion yn teimlo oedd bwysicaf, gan 
gynnwys ysgolion a gofal cymdeithasol.

"Gwnewch yn siŵr eich bod yn dweud 
eich dweud eto eleni a'n helpu i 
wneud y penderfyniad mwyaf  priodol 
ar gyfer ein dinas a'n trigolion."

Mae’r Cyngor yn darparu 
mwy na 800 o wasanaethau i 
151,000 o bobl sy’n byw mewn 
mwy na 65,000 o gartrefi.  

Yn sgil effaith Covid-19, a’r 
argyfwng costau byw hefyd erbyn 
hyn,  ar fusnesau, yr economi, 
cyflogaeth ac iechyd, mae’r galw 
am wasanaethau sy'n seiliedig ar 
gymorth yn parhau i gynyddu. 

I gael rhagor o wybodaeth am 
gyllideb y Cyngor, sut rydym 
yn gwario ein harian a’r broses 
o bennu’r gyllideb, ewch i  
newport.gov.uk/cyllideb. 

Gallwch hefyd gyflwyno 
sylwadau drwy newport.gov.
uk/eichbarn, drwy e-bost i 
changing.services@newport.
gov.uk neu drwy ysgrifennu 
at Radbost TÎM POLISI A 
PHARTNERIAETH, Cyngor 
Dinas Casnewydd, y Ganolfan 
Ddinesig, Casnewydd NP20 4UR.

 
 
 
 
 
 
 
 
 

 
 
 
 

 
 
 
 
 
 
Yng Nghymru, mae bellach 
yn ofynnol yn gyfreithiol 
i chi ddangos manylion 
adnabod ffotograffig 
(ID) wrth bleidleisio 
mewn gorsaf bleidleisio 
ar gyfer y Comisiynydd 
Heddlu a Throseddu 
ac etholiadau seneddol 
y DU, gan gynnwys 
etholiadau cyffredinol.

Ni fydd angen i chi ddangos 
ID â ffotograff arno yn 
etholiadau'r Senedd nac mewn 
etholiadau cyngor lleol.

Mae ffurfiau derbyniol o adnabod 
yn cynnwys pasbort, trwydded 
yrru (gan gynnwys dros dro),  
 
 
 
 
 

 
bathodyn glas a rhai cardiau 
teithio rhatach. 
 
Dim ond un math o ID ffotograff 
y bydd angen i chi ei ddangos,  
ond mae angen iddo fod y  
fersiwn wreiddiol ac nid llungopi. 

Rhaid i'r enw ar eich ID fod 
yr un enw ag yr oeddech yn 
arfer ei gofrestru i bleidleisio.

Gall fod wedi dod i ben cyn 
belled â bod y ffotograff yn dal 
i edrych fel yr ydych chi nawr.

Os nad oes gennych ffurflen 
dderbyniol o ID â ffotograff, 
gallwch wneud cais am ddogfen 
adnabod pleidleisiwr am ddim - 
tystysgrif  awdurdod pleidleisiwr.

I gael gwybod mwy, ewch 
i electoralcommission.
org.uk/voterID, neu'r llinell 
gymorth ar 0800 328 0280.

Gallwch hefyd gael cyngor 
gan dîm etholiadau'r cyngor 
ar 01633 210744.

ID 
PLEIDLEISIWR

CYNIGION CYLLIDEB CASNEWYDD

   Lorem ipsum dolorsitamet,timeam 

Qui virtute ponderum cu. Ea 

dolorem necessitatibusiuseu.Ne pro 
liberdecore.Vixzrilevertiea,adhuc 
feugait voluptaria ne duo.

Liber verterem principes ne mei. Vidisse 
vituperatoribusex vis. Aliquip 
mandamus tesed.Facerlaudem iuset, 

te essentvulputatevituperatoribus. 
Tacimatesaccusataocurreretcum no, 
quem alienum nostrum eos in.Vel 
utinamubiquelaboreset,possedoctus 
tacimates cu nec.

Lorem ipsum dolor sit amet, timeam dignissim elaboraret sea 
ne, id error consulatu eam, sit erat causae nostrud et

PASSPORT

Driving Licence | Trwydded Yrru

01234569652
398D

DOE
JANE
12 Anystreet

Anytown  

UK24 5RZ

DVLA

MAETHU  
GYDA NI

Mae maethu yn ymwneud 
â phethau bach ac eiliadau 
a all wneud gwahaniaeth 
enfawr i fywyd plentyn, fel ei 
ginio cyntaf wrth fwrdd, taith 
wyliau teulu neu rywun sy'n 
gwrando arno am y tro cyntaf. 

Nid oes angen i chi fod yn arwr 
i faethu, ond os oes gennych 
amynedd, empathi a dyfalbarhad 
bydd hynny'n mynd yn bell i helpu 
pobl ifanc i deimlo'n ddiogel 
ac yn cael eu cefnogi. 

Gyda thîm lleol i'ch cefnogi, gall 
pawb ddod â rhywbeth at fwrdd. 

Dod yn ofalwr maeth a rhoi dyfodol 
gwell i blentyn sy'n agos atoch chi.  
 
Dysgwch fwy yn  
foster.wales@newport.gov.uk

FFEITHIAU A 
FFIGURAU AM Y 
DRETH GYNGOR

DWEUD EICH 
DWEUD

 
Mae'r arian sy'n cael  
ei godi trwy'r dreth 
gyngor yn cyfrif  am  
lai na chwarter 
cyllideb y Cyngor. 

Ariennir dros dri 
chwarter cyllideb y 
cyngor gan grant gan 
lywodraeth Cymru.  
 
Am bob 1% rydym yn 
codi’r dreth gyngor, codir 
tua £650,000. 

Mae mwyafrif 
aelwydydd Casnewydd  
ym mandiau A i C. 

Mae Casnewydd wedi 
bod ag un o'r lefelau 
treth gyngor isaf 
yng Nghymru ers 
blynyddoedd lawer.

www.newport.gov.uk/cyllideb
https://www.newport.gov.uk/cy/Council-Democracy/Consultations/Consultations.aspx
www.electoralcommission.org.uk/voterID
www.electoralcommission.org.uk/voterID


wastesavers.co.uk

Dodrefn
Cartref

Dodrefn 
Gardd 

Eitemau Trydanol  

Tip Shop  
HWRC, Docks Way, 

Maesglas, NP20 2NS

Bric-a-Brac

Bwriadu clirio’r tŷ yn y 
Flwyddyn Newydd?
Rhoddwch eich hen eitemau 
dieisiau i ni!

Peidiwch â'i Dipio - Rhoddwch!
Mon - Sul, 9am - 4pm

GWASTRAFF AC AILGYLCHU
AILGYLCHU YN  
Y GWAITH

GWASTRAFF 
GARDD

YMGYNGHORIADAU 
GWELLA PARCIAU  
A CHWARAE

 
 
A yw eich cartref wedi'i 
inswleiddio'n wael neu'n 
aneffeithlon o ran ynni? 

Gallech fod yn gymwys i gael 
uwchraddiadau effeithlonrwydd 
ynni AM DDIM, gan gynnwys 
inswleiddio, pympiau gwres 
a phaneli solar trwy ein 
cynllun ECO4 Flex.

Gallai'r uwchraddiadau leihau 
eich costau ynni yn ogystal 

â'ch ôl troed carbon. 

Mae’r cynllun ar agor i aelwydydd 
sydd â sgôr ynni o E neu’n is. 

Ewch i’n gwefan am fwy o 
wybodaeth a gweld sut i  
wneud cais:  
newport.gov.uk/cynllunecoflex

 
Mae ein prosiect gwella 
ardaloedd chwarae wedi 
bod yn mynd rhagddo. 

Nôl ym mis Hydref, fe wnaethon ni 
agor yr ardal chwarae sydd wedi'u 
hadnewyddu yn Stryd Ruperra ym 
Mhilgwenlli yn swyddogol. Dyma'r 
ardal chwarae gyntaf i gael ei 
hadnewyddu'n llawn dan y prosiect.

Wrth i ni gyhoeddi’r rhifyn hwn o'r 
papur, roedd gwaith adnewyddu 
i'r ardaloedd chwarae yn Penny 
Crescent, Darwin Drive a Tone 
Close bron wedi dod i ben. 

Yn y cyfamser, mae'r gwaith ar 
yr ardal chwarae yn Humber 
Close yn mynd rhagddo.  

Mae'r prosiect yn rhan o 
fuddsoddiad gwerth £2.5m y mae'r 
Cyngor yn ei wneud mewn parciau 
a mannau gwyrdd ar draws y ddinas.

Ymgynghorwyd â thrigolion lleol 
ar bob gwaith adnewyddu, er 
mwyn sicrhau bod yr ardaloedd 
chwarae newydd yn diwallu 
anghenion y gymuned leol.

I ddarganfod mwy a gweld unrhyw 
ymgynghoriadau cyfredol neu rai 
sydd ar ddod, ewch i'n gwefan. 
newport.gov.uk/en/Leisure-
Tourism/Countryside--Parks/
Play-Areas/Parks-and-
play-improvement.aspx 

UWCHRADDIADAU 
EFFEITHLONRWYDD 
YNNI AM DDIM

Mae casgliadau gwastraff gardd 
wedi’u hoedi ar gyfer y gaeaf.  
 
Fe fyddan nhw'n ailddechrau 
ddiwedd mis Chwefror. 

Pan fydd casgliadau'n ailddechrau, 
byddant yn cael eu casglu 
ar gylch tair wythnos. 

Bydd hyn yn golygu y byddant 
yn cael eu casglu yr un pryd â 
chasgliadau gwastraff y cartref.

Gallwch weld eich dyddiad 
casglu nesaf ar ein gwefan.

O 6 Ebrill 2024, bydd yn gyfraith 
i bob busnes, elusen a sefydliad 
sector cyhoeddus sortio eu 
gwastraff i’w ailgylchu.

Bydd y gofynion newydd yn 
cynnwys gwahanu gwahanol fathau 
o wastraff a’u casglu ar wahân:

• Gwastraff bwyd (os 
ydych yn cynhyrchu mwy 
na 5kg yr wythnos)

• Papur a cherdyn (y gellir eu 
cyflwyno gyda'i gilydd)

• Gwydr
• Metelau, plastigau a chartonau 

bwyd a diod (y gellir eu 
cyflwyno gyda'i gilydd)

Mae'r rheoliadau newydd hefyd  
yn cynnwys: 

• Rhwymedigaeth i gasglu 
tecstilau heb eu gwerthu 
a chyfarpar trydanol ac 
electronig gwastraff bach ar 
wahân, os yw'n berthnasol

• Gwahardd gwaredu gwastraff 
bwyd i garthffosiaeth.

I wybod beth fydd yr effaith ar  
eich gweithle chi, ewch i  
llyw.cymru/ailgylchuynygweithle

Mae Cyngor Dinas 
Casnewydd yn adolygu 
ei gynllun Trwyddedu 
Ychwanegol Tai 
Amlfeddiannaeth i weld 
a ddylai ei estyn.

Mae Tai Amlfeddiannaeth yn 
cynnwys tai a fflatiau a rennir, 
cartrefi myfyrwyr, fflatiau un 
ystafell a rhai adeiladau sydd wedi'u 
troi'n fflatiau hunangynhwysol.

Mae’r cynllun yn gofyn am 
drwyddedu eiddo yn y sector 
rhent preifat os oes tri neu fwy 
o bobl ddigyswllt mewn mwy na 
dwy aelwyd yn yr un adeilad.  

Mae Tai Amlfeddiannaeth yn 
gwneud cyfraniad gwerthfawr 
i stoc dai Casnewydd gan eu 
bod yn rhoi llety i ystod eang o 
grwpiau, gan gynnwys gweithwyr 
proffesiynol ifanc, myfyrwyr, 
ymfudwyr a phobl ar incwm isel.   

Nod y cynllun trwyddedu Tai 
Amlfeddiannaeth ychwanegol yw 
sicrhau bod Tai Amlfeddiannaeth 
yn bodloni safonau cyfreithiol ac yn 
cael eu rheoli'n briodol, i roi mwy 
o ddiogelwch i iechyd, diogelwch 
a lles y preswylwyr sy'n byw yn yr 
eiddo hyn a chymunedau lleol.

Gallwch gael rhagor o wybodaeth 
a dweud eich dweud yn  
newport.gov.uk/eichbarn 
erbyn 6 Chwefror 2024.

DWEUD EICH DWEUD 
AR GYNLLUN TAI 
AMLFEDDIANNAETH

https://www.llyw.cymru/ailgylchu-yn-y-gweithle
https://www.newport.gov.uk/cy/Leisure-Tourism/Countryside--Parks/Play-Areas/Parks-and-play-improvement.aspx
https://www.newport.gov.uk/cy/Council-Democracy/Consultations/Consultations.aspx
www.newport.gov.uk/cynllunecoflex
www.newport.gov.uk



